
Air Borealis ammalu Nunatsiavut Group of Companies 
aulatsiKatigelâttut Torngat KakKasuanginni InigijauKattajumik 

tallimauniattuni jârini 

Mai 22, 2019-Happy Valley – Goose Bay, NL – Piguvalliadlutik pitsiasimanimminut 

Kângisimalittuni jârini, Air Borealis ammalu Nunatsiavut Group of Companies (“NGC”), 

kântraktititaudlutik Nunatsiavut kavamanganut, inigijauKattajumik aulatsiKatigelâttut 

silatsualimâmi ilitagijautsiajumik Torngat KakKasuanginni InigijauKattajumik 

Kaujisapviudlunilu  (“TMBC”) tikillugunullonet 2023. TMBC iniKajuk Inuit 

namminigijangani nunami tikidlugu siKinganut killingata Torngat KakKasuanginni 

SilakKijapvimi. Aulatsininginni inigijaujumik, suliaKattingit  Torngat KakKasuanginni 

SilakKijapvimi aulatsiKattavut TMBC-kut. 

 

“Nunatsiavut kavamanga Kuviasutsiamagijuk ilauKataugiamut tallimauniattuni jârini 

kântraktiKataullutik Air Borealisikkunut ammalu Nunatsiavut Group of Companies 

aulatsigiamut Torngat KakKasuanginni InigijauKattajumik KaujisapviuKattajumillu, 

uKajuk Minister IlikKusiliginimmut, Pinguatuliginimmut Niuggutuliginimmulu, Jim Lyall.  

Tânna kântraktik ikajutsiniattuk suliatsanik ammalu pigunnatitsiluni Nunatsiavut 

kavamanganik Kaujisagiamut pivitsaugajattunik akuninut suliaginiallugit pigunnatitsilutik 

Labradorimi Inunnik ilauKataugiamut piujuaggulammik angiggagijattinik” 

Sivullipaulâttut niuggutet TMBC-mut 2019-mi tikilâkKut Joli 20-mi, ingigganiattilugu 

inigijaujuk Auggos nâninganunut.  Niuggutet pivitsaKattitaulâttut tikigiamut TMBC-mut 

kajusillutik Air Borealis-kkut Goose Baymit Saglemut ubvalu niuggulutik Inuit 

nunalinginnut Nainimut Nunatsiavummi inigijaujumogiattulillutik.  Taikaneligutik TMBC-

mi, niuggujuit pigumajaminik pitâgunnalâttut ukunangat pingasuni, sitamani ammalu 

sepani unnuani tamânegiamut KimiggutitauKattalutillu piujuaggulannik ammalu 

pisugattitauKattalutik.  

Atuttaugunnatuit 2019-mi ilaugiamut suli atuinnaujuit ammalu Kinuagijausot una 

atullugu www.thetorngats.com ubvalu Kagitaujatigut uvona thetorngats@airborealis.ca 

Tallimauniattuni jârini, ilonnatik piusigilangajangit TMBC-kut aulatsigiamut aulataulâttut 

ilisimatsiajunut aulatsijinginnut Air Borealis ammalu Nunatsiavut Group of Companies.  

Tamanna ilauttisiniakKuk atuttauliaKinitsanga jârimi tigulagiamut ilauKataugumajunik, 

piusiumitillugu ullumi TMBC piusigisimajanga, piusiumitillugu ammalu aulatsiningit 

suliaKautinik inigijaujumi ammalu pivallialugit niugguKattajut piusigiKattajangit ammalu 

niuggugiamut atuttaugunnatut kajusimainnaniattut unutsivallialutik niugguKattajuit 

nigiugijangit. 

“Kaujimausittigut aulatsigiamut Torngat KakKasuanginni InigijauKattajumik ammalu 

katillugit pitsatunigijavut kampanigijatta sakKitillugit, NGC nigiujuk suliaKaKatiKagiamut 

Air Borealisikkunik ammalu kajusimallutik piujumik ikajuttigegiamut tallimauniattuni 

jârini.  NGC pisittungituk atuKatigegiamut Kaujimausimminik angiggagijattinik ammalu 

piusituKattinik nunatsuami.  Torngat KakKasuanginni tataminattumagik inigigianga!  

Chris Webb, AngajukKâk ammalu CEO Nunatsiavut Group of Companiesikkuni. 

Pitjutigillugu Torngat KakKasuanginni InigijauKattajuk 

Inuit Angigganga, ilangaujuk kingullipâmik inuKasimajuvinik, sujuttausimangituk nunanga.  

AnginiKajuk 9,700 square kilometersinik piujummagimmik nunaujuk, SilakKijapvik 

anginiKavuk taggânit Saglemit tikillugu taggâni nuvuanut Labrador, ammalu kangianit 

Atlantic imangata satjugiangani tikillugu Quebec killinganut.  Tamâni KakKasuat, nanuit, 

mikijut sikuliat, tuktuit, Inuit omajutsiuvigiKattajanga, oganik, ammalu ingiggadlutik 

atâtatsiasuakkungititut.  Kailaugitsi takugiattulusi piujummaginik inigijaujunik 

nunatsuami. 

Kimiggulaugit Torngat KakKasuanginni NL Niuggugiamut taggajâmmik uvani 

http://ow.ly/2ilk30kSVof 

Kimiggulaugit Torngat KakKasuanginni SilakKijapvimik Canadami uvani 

http://ow.ly/Fvqf30kSVwP  

Takugunnatasi Torngat KakKasuanginni InigijauKattajuk ukua tugâgutingit:  

www.thetorngats.com 

www.facebook.com/TheTorngats  

www.twitter.com/TheTorngats  

Pitjutigillugu Air Borealis 

Atullugu siaguni angiKatigegutausimajuk akungani Inuit ammalu Innu Labradorimi, 

ilautillugu PAL Tingijongit, Air Borealis tingijonguvut atuttausiagunnatut.  Air Borealis 

atuttauKattavuk akulaittumik tingijot ammalu atjatuttaugialinnik atjatuKattadlutik 

Taggâni Satjugiangani Labradorimi ammalu aktasittaugunnadlutik ammalu 

tuaviutijaugialinnik Kanimajunik atjatuKattavut taggâni siKinganillu satjugianginni 

Labrador ammalu kitâni Canadami.  katidlugit atuttauKattavut Air Borealis ammalu PAL 

Tingijongit tukiKavullu tingigiamut pivitsaKaluaningit, ununnisanik akKutiKallutik, 

ammalu silakKijallutik ingiggalutik atjataujuit. 

KimiggugunnaKutit Air Borealisikkunik Kagitaujakkut ukunani tugâgutini: 

www.airborealis.ca  

www.facebook.com/AirBorealis 

www.twitter.com/AirBorealis 

Pitjutigillugu Nunatsiavut Group of Companies 

Ukua Nunatsiavut Group of Companies (NGC) aulatsiKattavut atâni Labradorimi Inuit 

kenaujanik Pannaigutingata kenaujakkuvingani ammalu kenaujaliuKattavut tingijotigut, 

imappikut, oganniagatigut, sanagiamik, atuttaugialinnik, illunik aullaigiamut, ammalu 

nunait pivalliatauningit.  NGC, ilonnasiangagut namminigijaujuk ammalu kingulliudluni 

kampaninut, suliaKattisijut 500 inunnik, aulatsidlutik Nunatsiavuttigut ammalu asiagut.. 

Kimiggulaugit NGC-kunik Kagitaujatigut:   

www.ngc-ng.ca  

www.twitter.com/nunatsiavutgroupofco  

www.facebook.com/nunatsiavutgroupofcompanies   

Kaujigatsanik Apitsutausok 

Kaujigatsanik apitsutausok Nunatsiavut kavamangani: Bert Pomeroy - 

bert.pomeroy@nunatsiavut.com, 709-896-8582  

Kaujigatsanik apitsutausok Air Borealis: Stephen Dinn - sdinn@provair.com, 709-570-

1441 

 

 
 
 


